
Badiciniyir su

“Ga Dza Katsalarna” ani kakadu namta nda rubwa tani akuyaka wazhayere akwa kuta dunya shang namta ngaganar kasuwar KOVID-19

tara tsukwar tadar.

Nyari Translators Without Borders dza pali toni.




Angoara Sara dza katsallarni kadabar dzadzan mama
nam daku ta shang ba dza zandi su sosai akwa sains
akwa dunya. Ama ko angara Sarari ma adiya mazi bui
kuzugar ngaganar kasuwar koronavairus ni we.

“Ka KOVID-19 ni paka mare?” Sara yuwe angiri.

“KOVID-19, ko koronavairus, dza nkidalaka, anta muri
adiyata mazi wuti aka ntsa muri apani we,” nda angari.
“Ama dzada taltalntadzi tubwar buthlayere ba akwa
watsahiyir nji inam kura lapiya. ba mapari dar tsukwar
njiyere ko suyere nam adzadar. Dzanam kura lapaya
ada bui mwalimwali ba buthla ba dar ata mazi bui
bwanai tubwar mpike.”

“Anita muri adiyata mazi mpa tani wa kadubar muri
adayada mazi wuti tani aka ntse we?” Sara yuwe.

“Muri ata mazi mpa tani,” nda angoara Sara. “Kadubar
oni Yada bara kaga dzai lapaya, Sara. Vairus ani ada ‘ya
ka tsukwar nji pam pam hangkurari, antu kalara nde
ata mazisanga nje ata dlar mpa tani. Wazhayere ani
njar wule sosai antu dar ata mazi dlare tsuwe. Ata ‘ya
daku kaga dzai kalang alamuri shang. Ye ada bara kags
dzi kachallarna.”




Sara pi akwa dagal avarvari ndari antu dzata ngati akwa dzari
apari dza kachalla ko nkidu laka we. Dza nga apari dafari
suwa suwa. Dza bara apuri ka dzs mwari akwa makarante
ama makarantardar harhari. Dzada bara kadza mwari ka wula
pazarniyere ama lapiyakurir vi ani adai mai. Sara ada bara ka
koronavairus ani gyar hivara dunyarni.

“Ktsallayere aka dana sosai” dza gala ala karni, antu dza harta
ntsari ka hanyi. “Mare ta yakari?”

Palikam kudahu laka kuraka ntsaha ada kaga thlamari akwa
kuthle.

“Ware akwanda ni?” Sara labar akwa kudahu asi.

“Moare togada bara kaga dzai kachalla re, Sara?” kudaheri yu
tani.

“Yada bara whale namtu yata mazi gala ala shanga wazhayere
akwa kuta dunya whal namta dar ata balati kardar akuyaka

dar balati kalara nde tsuwe...” nda Sara.

“Antu kasa mata gada bara tara ki njai re?” kudahari yuwe
tani.

“Yada bara sanam ata mazi bui dahati... salaka nam aka
kudahu nga aka dana... ba aka ssnam ata mazi dlare!”

Aka nana, salaka sar mamaki sukwa kamar hya...




“Ga mare?” Sara ndarti mpihe.
“Yadza Ario,” nda dza.
“Yata saga wula Ario mai,” nda Sara.

“Toh, yi sakar akwani yi daya,” nda Ario.
“Ya saba akwa dufage.”

“Mapar ya bui tonge... ani yata gala shanga
ala wazhar dunya shang ata kara ngaganar
kasuwar koronavairus!” nda Sara. “Yata mazi
njai kachalla yima! amma hyati kwataku,
Ario, ka ata mazi ‘ya daku ka ye bura bura aka
ngaganar kasuwar koronavairus akwa kuta
dunya ya?”

“Sai aka ye didi, Sara,” nda Ario. “Su adiyata bui
toanga mai ma mwa ata kema duku.”




Antu Sara gomti ka haya Ario antu dar ata kema duku dahati alaba atar
bwar tapararni, alukwakuthlar vari akwa dlamba. Dar dahati atara tubwar
tsambiyayere ba dar thlawar gala use ala hya.




Kal kal saka namtu tsatsi saba, dar sagal akwa dai
bulbuli kangarang adza kayir paya (pyramids), aka
gurupu nkidu laka nar wazhayere ata kara gyali.
Wazhayerari tuwa kadubar kuchali antu dar hapti
tsiyadar ala Sara ba Arior ni.

“Use aka si, ya dza Salem!” duku akwa ntsa madar
shiliyerari gala. “Mata ari ada ‘ya akwani re? Bwasham,
yar adayata mazi mwari adza gari kudzuha we, dole
kamuri njai apa mita pathlu akwa dabwa muri!”

“Ani su nam tara ‘yatu yar akwani!” Sara kaga asi.
“Yadza Sara ba ani ani Ario. Ka ga zandi apari
wazhayere ata mazi dlar ntawular daryere,
pazhardaryere, njirya tadaryere, ba kakardaryere
akuya ka dar njai kura su kulda adiyata bui tadar
tubwar ngaganar kasuwar koronavairus? shanga muri
ada bara ka muri...”

“Katsanta tsiya muri aka sampul ba yimi!” nda Salem
aka ngusi takama. “Yar zandi, Sara. Yar ada buthla
tsuwe alukwa kyaparayar nga nga mayar kula nga- ka
sazzabbi - antu yar ada habtsini tsayayar ala nji atavaya
hau tsai aka nde. Yar ada ‘ya kwakwali akuyaka yar njai
ayivi, ama yar ada njai akwa barnai nam aka nji hang
hang... adai shanga nji ata kara njai ayivi.”

“Hmm, bisu yata mazi dlare aka anda,” ndadza Ario.
“Dar adiya mazi wuta ngaganar kasuwar koronavairus
ni we, ama... dar ada mazi wuti tara! Ngame alakama,
ama daya use njai ata babgawai gyapso-kadubar ks ‘ya
apa mita sade akwa dabwa dar!”




Ario fale alukwahyal aka Salem
ba Sara ata bwa gyapu nar o
babagari. Dza fale ka ntaba kuta 2
di ka badicini zami ba ha! Salem
tuwa ala wazhyere ata akwa
kuta whale:

“Mwari, gala ala yalarngeyere,
yar lapiyar yar akwal! Yar ata
mazi tsalpi vwa yari tubwa nam
daku ta shang akwa njai ayivi!”

Nji ‘va mamaki aka ssnam
tadar wuti. Dar hapti tsayadar
ba ka yide kadar mwari akwa
kayardaryere.




Ario lati ka lati alukwa hyal
padam ata hyal. Salem tuwa
akwa kuchali. Atakwanda
akwa dlambayere jirgi

laka fale ka tara, antu
pasanjaryere akwa jirgini
kalba ntsa dar ka wul tadar
akwa sar ndatidzi.

“Nji ata mazi gyar bura bura
kulini kulini, akwa saka ani,”
nda Salem. “Dar angwada
harti bodayere akwa kuta
dunya, antu kamur shang
njai akwa vi namtu muri
akwa ba aka nji namtu muri
yide.”

“Sa hangyere ada tsanti apari dar
ko palidzi,” nda Sara. “Ada vu tara
akwa hivar sakayere laka.”

“Ada ‘ya ka nde hivar ba ndatadzi mapari suyere ata kara
palidzi, Sara,” nda Ario. “Mapar ya nga hivar, yata mpihe
ta hankal - ba puba sambarir u‘u!”

Ario padaba bwalar u‘u!

“Gada harbadzi mami magsa gakwa hivar re?”
Ario yuwe tadar.




“Yada yide ka ya danga ata kara ndalaka nam ada hau tara ki ye
nga apari yi kalangar na,” nda Sara.

“Yima apani, yada danga su ata kara shanga nji nam ada dlar
tara akuya ki njai lapiya, apa kakarnayere,”nda Salem. “Yada
bara wuti tadar. Yadiyata mazi na thlabadzi nar sadakur we
kadubar yaka ngaganar kasuwar koronavairus.

Yarada wuti tadar kalara dantar sati, amma kulini we kulini
kadabartu yar ada bara ka dar njai lapiya ta darta bui kasuwa.”

“Gata mazi kaga tadar ya?” Sara yuwe pazarni.
“Oh al!” nda Salem. “Dar ada kaga tayar kalara vari antu yada
gola aladar ata kara shanga suyere namtu yar ada ‘ya ayivi.

Ada vu tara ki ngati lapiyakur nkidu laka, antu ada vu tara tu
yada nga akwa dza wai apari lapiyakurir na dzaktadzi ta waci.”

“Adai sar mamaki we ka ga tsanti apari gada bara wuti nji namta
ga yide nam kura gadiyaka whale nar wuti tadar we kulini,” nda
Ario. “Ada tsanti hangkurir yidadzir muri. Ata mazi vi tange kaga
nga sadakur magos kaba aka kachalayere damwa ya?”

“A use!” Sara ba Salem gala.

“Daku, pazarna Sasha aka danakur laka
nam musamman, nda Ario. “Mwa mwari dza!”




Anta dar sagal ahali ata bwar dai tadar dihal akwa
kauye nkidu laka. Nkwa laka abalata kayirdar ata kara
dam balmute nar thaliyare. Sakatu dza wuti Ario ba
dar nam wazhayarni ada njai ata babagari, dza ngusi.

“Ario!” dza tuwa “Dole ka muri njai apa misali mita
pathlu akwa dabwa muri, kadubar yata dale alageki
tapartadzi nar sadakur! Ma tagar shang ada ‘ya
akwani re?”

“Ya ngati gazadzirnge sakatu go goala alai sanda, Sasha,”
nda Ario. “Yi yide whale namtu muri ada mazi ‘ya
kathlar aka labar kamur tsanti apari muri yidadzi, ba
‘va suyere tsuwe. Yada bara ka pazarnayere kadar tsali
su ata kara jili danarngeni.”

“Ma re doanarnani?” nda Sasha.

“Tun saka namta ndalaka ‘ya kulanga akwa ntsa
yalarnge, gada njai ayivi ta garta ndahanta ngaganar
kasuwar koronavairus ani ala nji dawmyere,” nda Ario.

“A, Babarna, antu dzada njai ambwarni sai ma dza bui
lapiyakur shang shang,” ndi Sasha.




“Ama suyere adai suwa shang shang mai! Yar ada gyali,
ta sasame, sahanta saka akwa gadin ba sam sasame

ata kama duku. Ye kaka wazhar manayere ada tsukwar
nkwayir thalayar ba fale. Yar ada karacini kakaduyere ba
yata leskama aka tsale kadabar saka laka yada bara ka yi
njai akwa makarante. Njai ayivi ‘ya apa adai kal kal wé
ntang kama, ama kulini yada nga apa kal kal.”

“©nda adai butu kalara saka we, Sasha,” nda Ario. “Ge

ata kara bui whwale kaga nga sadakurir nge aka lakama
aka njai akwa lapiyakur aka nj namtu ga yideyere ayivi.
onda ani marta tange kachalla!”

“Go saga mpa aka yalarngeya?” Salem yuwe.

“Yarada mpa saka laka,” nda Sasha. “Dole akuyaka yar
kati kemar, ba ‘ya akwa ngabadzi sosai, ba ‘ya aka zandar
zoandi gala bwasham bat batu. 9ni ani su nam jiri dona

ta shang, kadubar ata mazi marti timuri ba nji damwa ka
dar nga dama. Tsuwe yada bara saka nkidulaka yi didi.
Yada yide ha ba fale yi dukurna kalang! Ba yada kluga
pazarnayere ka dar si saka laka...”

“Ama, Ario, mami ata kara nji nam padam ta ki ko kura
aka ki re?” Nda Sara.

“9ni dza ani yuwe nam daku, Sara,” nda Ario.
“Gyar kamuri mwari ka ngaba su ata kar.”




Anita dar salamcini Sasha antu dar badicini tora ata
saka duku. Sambar ka badicini ‘ya bwar bwar saka
namtu dar dahal ata dai nam ata dafa yimi.




Akwanda dar bui kamp hihi aka nji. Nkwa laka wuti
tadar anta dza hapti tsai aladar ta dza padam ta dar.

“Use Ario, Dufawai ka ‘ya sada alai kadubar tu ya
wuti tange gadawm!” dza kaga. “Yara ada bara
kayar njai ko apa mita duku akwa dabwa muri, yata
labar alage akwani. Ama yata yide ka ye kaba aka
pazarngeyere! Thlamawai Leila.”

“Use Leila! yi Sara, ba ani Salem,” Sara kaga asi.
“Yada nga apa ge akwa kwakwaliyir bara ‘ya balati
karnge tubwar kanti ngaganar kasuwar koronavairus.
Mare dawm ta gada ‘ya?”

“Yarada katsanta tsiyayar aka sampul ba
yimi!” Leila koaga asi.

“Gada buthla alukwa kyapara ga ya?” Salem yuwe.

“Gata mazi tsanti alayar apa mami ya?” Leila kaga
asi. Anahani Salem tsanti aladar.

“Yarata kara ‘ya kwakwali kayar njai akwa mbatadzi,
amma yaka damcinidzi ata kara salaka,” nda Leila.
“Ya mazi gala su atakar aka ga ya? Yin gati apari
ndalaka ‘ya kula kalanga anta dzaka nti antu ani tara
hau tara akwa hivar. jiri apari nji ata mazika kadubar
ngaganar kasuwar koronavairus ni ya tam?”



Ario mpihunta mpihe kata dza njai ata ata kara mpumpur
kugivari nam ngakurari.

“Apani, kachalla nkiduu nkidyere, sari kam sar kudura,”

nda Ario. “Nji lakum adiyada ‘ya kalanga we ko nkiduku,
ama nji lakuma ada mazi ‘ya kulanga kulda kulda antu

laka dar ada mazi nti ma. Kadubar ani anita shangamuri
kamur vadza hankal ata kara nji hal halyere, ba bji nam aka
kasuwa lakayere damwa, kadubar adar mazi bui kasuwa ta
nji damwayere sosai. Saka laka mapar murada nga hivar, ko
kura nga kalangkur, ata mazi dlare ka nde dinga ata karanjai
akwa vi nam lapiya akwa kara muri. Gata yide kaga dzaba su
ani akai ya?”

Shanga dar gala a, antu Ario yuwe wazhayarari kadar harti
ntsadar antu kadar temacini apari dar akwa vi laka nam
lapiya kura hivar akwa.

“Vadza hankal ata kara su akwa kara namta gada nga
lapiyakur,” nda Ario.

Anta dz yu tadar su namta dar ada mazi wuti, su namta dar
ada nga akwa dza dar, ba su namta dar ada suwur akwa
viyar dar nam lapiyari. Dza yu tadar ma dar aka ndalaka
nam musaman namtu dar ata mazi kaga alukwa vi nam
lapiya ba suyere namtu dar ata labar atakar ata kema duku.

“Nga mazi mwari akwa vinam daku ni mapar dufags suwa
ko ga hivir, nda Ario. “9©ni ani ngar denargg, ba gata mazi
haba ala pazarngeyere kaka yalarnge. Ba kaga dangti apari
ya yida tangg, apani tsuwe nji hang tsuwe yide tange. Onda
ata dlare tsuwe.”




Leila gala apari, “muri ata mazi wule vwa muri aka.”

“9ni jiri, Leila,” ngwa nda Ario. “Yar ada wul vwa yari, kalara vi namta yar akwa. Gata yide ka yar mwari aka yar akwa bura burar yar nam
ahali ta shang ya?

Leila yide kadza bura bura aka Ario ba pazarniyere nam balinyere ni. Dufa Sara ‘ya sadaalari kadubarta Liela si bui tadar kadubar dzs zandi
apari sakayere laka muri ata bara dlarar vwa muri. Dar ata kara fale akwa jirgi ata kema duku, kura akwa labar aka vwa dar, amma Leila
zandi apari pazharniyere nam biliniyere yida tani sosai.




Aka hankal dar si adza paya nam aka kankara

tara harti karari, antu Ario sagal aka jirgini ata
dai akwa kauye laka nkidu laka. Wazha nkidu

nkiduyere ata kara gyali adzu zurku laka.

“Ario!” pathladar ka dalti tuwa, ka hapcini
tsayari alari.

“Usg, Kim,” nda Ario. “Kalara nds, yada bara
ka go kaba aka pazharnayere nam tara saga
bui ngaganar kasuwar koronavairus, tadar
mbatadzi.”

“Ka su ani mimi tam?” Salem yuwe.

“Whatu yada buthla ba dzawai ada ‘ya bwar
bwar sosai saka laka. Yi hari sosai antu whatu
yadiyada bara ka ye gyali we nar var yidau
lakayere,” nda Kim. “Ama ya hanyi sosai ba
yalarna wul tara sosai. Bwa laka njiryayere ba
kakayere ka bui kadar akwa dole apari ka dar
mwari akwa far kuzugu. Nursyere kaka lakiteye
tsanti dakur ala dar, ba njiyere akwa kuta zara
akwa kuta zara dlar tayar ayivi. Ahala sati yidua
lakayere, yar njai lapiya kalang kadawm.”



“Ye pazar Kim,” nda pathlu akwa ntsa wazhayarni. “Apani kadubartu Kim bui ngaganar kasuwar
koronavairus, yar adai ndahaba pazikur we - ama ye adai mazika wuti tani we. Ye adai ngala wul tani
we ba dafa yar sada alayar kadubar yar ata bui ka bala gyali ata kema duku gadawm!”

“Saka laka sanam daku ta shang antu yar ada ‘ya su tata kema duku apa paziyere antu yar ada balati
kamayar” Ndi Ario. Ko ma anapari yar ata njai kurakwa vi duku nar saka shiga laka.”



“Yar ata mazi ‘yati su aniyere ala vwa,” nda Leila.

“Antu ver laka, yar ata mazi bala gyali gadawm ba mwari apa bala lukwa makarante apa wachi tayar tsali akar,” nda Salem.

Sakar livi ka ‘ya, antu saka ku ‘ya ala Sara ka dza goala sai saka damwa ala pazarniyere nam bilinyereni. Dar ‘ya alkawal ala vwa dar apari
dar adiyata fwanta nudar mbur ntse ba nar sadakur namtu dar ‘ya ata kema dukuni we.

Sara ngati kura sadakur kadabar kura dar adiyata mazi wuti vwadar ka kadawm nar saka laka. Ama dza ngati sadakur saka namta dza
dangati su namta pazar Kim gala. Kadabarts gadiyata bala wuti nji we, adai tsanti apari gata gyar yide tadar we.




Ario pui tadar shang akwa kayirdar,
ba sakti ka Sara badicini lukwa hanyi
kamata dzata tora.

“Mwata mazi ‘yati apani arpe ya?”
Sara yu tani.

“A‘a Sara, kulini ani saka namta gata
njai aka yalarnge kulini,” nda Ario.
“Dangati labarir mwa. Gata mazi ngazi
nji namta ga yide lapiya tubwar kacinta
tsoyageyere ba njai ayivi. Ye adiyata
njai padam wur wur we. Gata mazi njai
kalara saka akai ma goa tora akwa vi
nam aka lapiyakur akwa.”

“Ga dza kachallarna,” dza huhuni.
“Ga kachallarna gama, Sara. Ge

ani kachalla ala shanga nji nam ada
yida tange,” nda dza.




Sara hanyirni anta sakatu dza hyati ata hanyi
sabar arpg, Ario kurta tara. Anta dza tara
alukwa vi nam aka lapiyakur akuta ka dza
ndare alari, anta ndarta shanga su tadar
wuti ba tsali ata kera nudardar nar ngaba su
ba sadakur. Dza whui atora adza angiri aka
ndarha tani kadza gala alari labar nam sada
ni.

“Muri ata mazi dlar nji ka dar njai kura
mima ata bui tadar, lya” nda dza. “Yi kaba
aka kachallayere hang akwa nudaryere nar
ngabadzi ba sadakuryere namta yi ‘yayere!”

“Oh Sara, gaka jiri!” nda angiri.
“Kachallayere hang kurari nam ada ngozi

nji lapiya ta darta bui ngaganar kasuwar
koronavairus ani, apa sar kudara

likitayere ba nursyere. Ama go vu toara

dangti alai apari shanga muri ata mazi‘ya
kachallayere, kalara vari, ba kachallarna nam
nga ta shang ani ge.”




